
1. RREGULLAT E PËRGJITHSHME  

1.1 Baza Ligjore 
  
Ligji Nr. 06/L – 055 për Këshillin Gjyqësor të Kosovës, përkatësisht neni 7 paragrafi 1 pika 1.24,  

Rregullorja Nr.03/2020 për Organizimin dhe Veprimtarinë e Këshillit Gjyqësor të Kosovës, përmes 

së cilave autorizohet Këshilli të miratoj aktet nënligjore në funksion të zbatimit të detyrave dhe 

përgjegjësive të tij, në pajtim me legjislacionin në fuqi, të cilat e rregullojnë  procedurën e dërgimit 

të shkresave1, përkatësisht: 

 

 - Kodi për Procedurën Penale; 

 - Ligji për Procedurën Kontestimore; 

 - Ligji për Procedurën Përmbarimore; 

 - Ligji për Procedurën Jokontestimore; 

        - Ligji për Mbrojtjen nga Dhuna në Familje; dhe,   

       - Ligji për mbrojtjen e të dhënave personale. 

 

1.2. Qëllimi i Udhëzuesit 

Këshilli në mbështetje të Ligjit Nr. 06/L – 055 për Këshillin Gjyqësor të Kosovës, në kuadër të 

kompetencave të tij, autorizohet të miratoj akte nënligjore në funksion të zbatimit të detyrave dhe 

përgjegjësive të tij. Këshilli me qëllim të realizimit të përgjegjësive të tij për një organizim, 

menaxhim, administrim dhe mbikëqyrje të funksionimit sa më të mirë të gjykatave sipas ligjit, inicioj 

procedurën për hartimin, finalizimin dhe miratimin e Udhëzuesit  për Procedurën e Dërgimit të 

Shkresave nga Gjykata dhe shtojcave të tij. 

      Qëllimi i këtij udhëzuesi është  përcaktimi, saktësimi i procedurës  dhe ndërmarrjes së veprimeve për 

dorëzimin/ dërgimin e shkresave nga gjykata tek pala në procedurë / marrësi i saj, si përmes dorëzuesit 

ashtu edhe  përmes postës.  

Udhëzuesi do t’iu  shërbejë  gjykatave, përkatësisht  zyrtarit përgjegjës të gjykatës /dorëzuesit i cili 

merret me shpërndarjen e shkresave të gjykatës tek pala / marrësi i saj që ka për qëllim të lehtësoj 

punën në praktikë, duke siguruar procedura të qarta lidhur me dorëzimin e shkresave 

përshtatshmërisht me këtë udhëzues dhe legjislacionin në fuqi. 

Udhëzuesi zbatohet në të  gjitha gjykatat e Republikës së Kosovës. 

 

 

 

 

 

 

 

                                                           
1 Dërgimi i shkresave nënkupton veprimin procedural, të cilin sipas detyrës zyrtare është e detyruar ta kryejë gjykata 






































































































